
Jekk joghgbok innota li I-verzjoni bil-lingwa originali ta' din il-pagna giet il-Franciz
emendata recentement. ll-verzjoni tal-lingwa li ged tara bhalissa attwalment

qed tigi ppreparata mit-tradutturi taghna.

Smigh ta' xhieda

Lussemburgu

1 L-oneru tal-provi

1.1 X'inhuma r-regoli dwar |-oneru tal-provi?

Fil-ligi Lussemburgiza, il-prin¢ipju huwa li dak li jitiob I-ezekuzzjoni ta' obbligu jrid jippruvah. Min-naha I-ohra, min isostni li jkun illiberat mill-obbligu, irid
jipprova li sar il-hlas jew sar il-fatt li temm |-obbligu tieghu.

1.2 Hemm xi regoli li permezz taghhom ¢erti fatti jigu ezentati mill-oneru tal-provi? F’liema kazijiet ? Jistghu jigu pprezentati provi sabiex jigi ppruvat li
prezunzjoni legali partikolari mhix valida?

F'¢erti kazijiet, il-ligi Lussemburgiza tipprevedi prezunzjonijiet li jilliberaw persuna milli jkollha tipprova affarijiet impossibbli jew li jkunu difficli li tistabbilihom.
prezunzjonijiet huma konsegwenzi li I-ligi jew I-imhallef johorgu minn fatt maghruf dwar fatt mhux maghruf.

II-ligi tiddistingwi bejn zewg kategoriji ta' prezunzjonijiet: Minn naha, il-prezunzjoni legali li tkun marbuta ma' certi atti jew fatti minn ligi specjali. Min-naha |-

ohra, il-prezunzjonijiet mhux stabbiliti mil-ligi, li jithallew fid-diskrezzjoni tal-imhallef |i jaccetta biss prezunzjonijiet serji, precizi u konsistenti.

B'mod generali, huwa possibbli li tingab prova kuntrarja ghall-prezunzjoni. Perezempju, tifel imwieled fi zwieg huwa prezunt li jkun bin ir-ragel tommu.
Madankollu, tista' tinfetah kawza li tikkontesta I-paternita.

F'kazijiet iktar rari, il-prezunzjonijiet huma irrifiutabbli. Dan ifisser li ma tistax tingab prova kuntrarja.

1.3 Sa liema livell trid tkun konvinta I-qorti sabiex taghti sentenza li tissejjes fuq I-ezistenza ta' dak il-fatt?

L-apprezzament tal-fatti jithalla fid-diskrezzjoni assoluta tal-imhallef. F'kaz ta' dubju, I-imhallef jivverifika hemmx provi seriji, precizi u konsistenti u jilga' jew
jichad il-provi skont kemm ikunu plawzibbli |-fatti allegati.

2 Is-smigh tal-provi

2.1 Ghas-smigh tal-provi dejjem ikun mehtieg li jsir rikors minn parti, jew huwa wkoll possibbli li f¢erti kaZijiet I-imhallef jisma’ I-provi fuq I-inizjattiva tieghu
stess?

II-gbir tal-provi jista' jigi ordnat minn imhallef fuq talba ta' parti minnhom. Madankollu, f'¢erti kazijiet, l-imhallef jista' jigbor provi fuq inizjattiva tieghu stess.
2.2 Jekk ir-rikors min-naha ta' parti ghall-gbir tal-provi jintlaqa’, X'isir wara?

L-imhallef jgharraf lill-espert mahtur bin-natura tal-kompitu tieghu. ll-partijiet ghall-kawza u I-partijiet terzi li jridu jassistu I-investigazzjoni jitharrku mill-espert.
Skont il-principju tal-kawzi ta' tilwim ix-xhieda tinstema' fil-prezenza tal-partijiet.

2.3 F'liema kazijiet il-qorti tista' ti¢had ir-rikors ta' parti ghall-gbir tal-provi?

1I-gbir tal-provi tista' tigi ordnata kull meta mhallef ma jkollux bizzejjed informazzjoni biex jibbaza d-decizjoni tieghu fugha.

II-gbir tal-provi fir-rigward ta' fatt allegat jista' jigi ordnat biss jekk il-parti li ged tallega ma jkollhiex bizZzejjed evidenza biex tipprova I-allegazzjoni. Fl-ebda kaz
ma jista' jigi ordnat il-gbir tal-provi biex jikkumpensa ghan-negligenza tal-parti fil-gbir tal-provi favuriha.

L-imhallef irid jillimita wkoll I-ghazla ta' din il-mizura ghal dak li jkun bizZzejjed biex jaqta' I-kawza u jrid jaghzel I-ehfef u I-irhas soluzzjoni.

2.4 X'inhuma |-mezzi differenti biex isiru I-provi?

Il-mezzi differenti ta' provi huma I-prova dokumentata, ix-xhieda, il-prezunzjonijiet, I-ammissjoni u I-guramenti.

2.5 X'inhuma I-mezzi biex jingabru I-provi minghand ix-xhieda u huma differenti mill-mezzi uzati biex jingabru I-provi minghand ix-xhieda tal-periti tal-qorti? X’
inhuma r-regoli fir-rigward tas-sottomissjoni ta’ provi bil-miktub u ta’ perizji/opinjonijiet ta' esperti?

Metodi uzati ghall-gbir tal-provi minn xhieda u minn xhieda esperti:

Meta x-xhieda tkun ammissibbli, I-imhallef jista' jircievi dikjarazzjonijiet minghand terzi li, minhabba |-gharfien personali tal-fatti kkoncernati, jistghu jkunu
jistghu jiccarawhom. Dawn id-dikjarazzjonijiet isiru f'forma ta' stqarrijiet jew jingabru permezz ta' inkjesta skont ikunux saru bil-miktub jew oralment.
L-imhallef jista' jistagsi lil min irid biex jic¢aralu I-fatti permezz ta' stqarrija, konsultazzjoni, jew opinjoni esperta dwar kwistjoni ta' fatti li tehtieg li tigi ¢¢arata
minn espert. Jekk l-opinjoni ma jkunx hemm bzonn li ssir bil-miktub, I-imhallef jista' jippermetti li xhieda esperti jaghtu l-opinjoni taghhom oralment fis-seduta;
imbaghad jitfassal procés-verbal li jigi firmat mill-imhallef u mill-iskrivan tal-qorti

Regoli applikabbli ghall-prezentazzjoni tal-provi bil-miktub u tal-prezentazzjoni ta' rapporti u opinjonijiet tal-esperti bil-miktub:

Provi bil-miktub:

Parti li ged tibbaza I-kawza taghha fugq dokument trid tikkomunikah lil kull parti ohra minnufih. ll-komunikazzjoni ssir bi réevuta jew b'depozitu fir-registru tal-
qgorti. ll-komunikazzjoni tad-dokumenti trid tkun spontanja.

Rapporti jew opinjonijiet tal-esperti bil-miktub:

L-esperti jiddepozitaw ir-rapport mar-registru tal-qorti. Anke jekk ikun hemm bosta esperti, ir-rapport ipprezentat ikun wiehed; fkaz ta' divergenza, kull wiehed
jindika l-opinjoni tieghu. Jekk |-espert jitlob I-opinjoni ta' espert iehor bi specjalizzazzjoni differenti minn tieghu, dik I-opinjoni tinhemez, skont il-kaz mal-proces-
verbal tas-seduta jew mal-fajl.

2.6 Hemm xi mezzi ta’ prova li huma iktar b’safhithom minn ohrajn?

Certi metodi ta' provi fihom iktar sahha minn ohrajn:

Att awtentiku mfassal minn uffi¢jal pubbliku (nutar, bailiff) waqt I-ezekuzzjoni ta' xoghlu. Dan huwa prova sakemm ma jigix ippruvat li jkun falz.

Ftehim privat imfassal mill-partijiet stess u ffirmat minnhom, minghajr I-involviment ta' uffi¢jal pubbliku. Dan huwa prova sakemm ma tingabx prova kuntrarja.
Ix-xhieda, kif ukoll metodi ohra ta' provi, jithallew ghad-diskrezzjoni libera tal-imhallef.

2.7 Hemm obbligu li jintuzaw ¢erti mezzi ta’ prova biex jigu ppruvati xi fatti partikolari?

Biex jigi stabbilit att guridiku (kuntratt) fejn il-valur jagbez I-EUR 2500 hemm bzonn ta' prova bil-miktub. Min-naha I-ohra, il-prova ta' fatt (in¢ident ...) tista'
tiehu kwalunkwe forma.



2.8 Ix-xhieda huma obbligati billigi li jixndu?

II-ligi tobbliga x-xhieda biex jikkooperaw fil-pro¢edimenti gudizzjarji biex tinkixef il-verita.

2.9 F'liema ¢irkostanzi jistghu jirrifjutaw li jixhdu?

Min ikollu raguni valida jista' jigi ezentat milli jixhed. Il-genituri u |-graba fil-linja diretta ta' wahda mill-partijiet kif ukoll il-konjugi taghha, anke jekk iddivorzjati,
jistghu jirrifiutaw li jixhdu.

2.10 Jekk persuna ftirrifjuta li tixhed tista’ tinghata multa jew tigi sfurzata tixhed?

Xhieda li ma jidhrux jistghu jitharrku u jkollhom igorru l-ispejjez tat-tahrika jekk ix-xhieda taghhom tkun necessarja. Xhieda li ma jidhrux u min jirrifjuta li jixhed
jew li jiehu I-gurament minghajr raguni valida jista' jkun ikkundannat ghal ammenda civili ta' minn EUR 50 sa EUR 2 500.

Min ikollu gustifikazzjoni ghaliex ma setax jidher fil-jum stipulat jista' titnehhielu I-ammenda u I-obbligu li jhallas I-ispejjez tat-tahrika.

2.11 Hemm persuni li ma jistghux jixndu?

Kulhadd jista' jittella' bhala xhud hlief min hu megjus inkapadi i jixhed.

Min ma jistax jixhed jista' madankollu jinstema' taht I-istess kundizzjonijiet imma minghajr ma jiehu I-gurament. Madankollu, id-dixxendenti gatt ma jistghu
jixhdu dwar fatti invokati minn konjugi fkawza ghal divorzju jew separazzjoni.

2.12 X'inhu r-rwol tal-imhallef u tal-partijiet fis-smigh ta’ xhud? B'liema kundizzjonijiet jista’ jinstema’ xhud permezz ta’ vidjokonferenza jew ta’ mezzi teknici
ohrajn?

Ir-rwol tal-imhallef u |-partijiet waqt is-smigh ta' xhieda

L-imhallef jisma' lix-xhieda separatament u fl-ordni li jaghzel hu fil-prezenza tal-partijiet jew wara li jkunu ssejhu I-partijiet. Ix-xhieda ma jistghux jaqraw it-
testimonjanza taghhom.

L-imhallef jista’ jisma' jew jinterroga lix-xhieda dwar il-fatti kollha meta I-prova tkun ammissibbli mil-ligi, anke jekk dawn il-fatti ma jkunux imsemmija fid-
decizjoni li tigi ordnata I-inkjesta. Huwa jista' jerga’ jisma' lix-xhieda, jikkonfrontahom ma' xulxin jew mal-partijiet u jekk ikun hemm bzZonn, jisma' x-xhieda
taghhom fil-prezenza ta' espert tekniku.

ll-partijiet ma jistghu la jinterrompu, la jinterpellaw, la jipprovaw jinfluwenzaw lix-xhieda wagqt li jixhdu u langas jindirizzawhom direttament, bil-piena tal-
eskluzjoni. Wara Il-interrogazzjoni, jekk ihoss li jkun hemm bzonn, I-imhallef jista' jistagsi lix-xhieda mistogsijiet li jkunu ssottomettewlu I-partijiet.
Vidjokonferenza jew mezzi teknici ohrajn

Ir-Regolament tal-Kunsill (KE) Nru 1206/2001 tat-28 ta' Mejju 2001 dwar kooperazzjoni bejn il-grati tal-Istati Membri fil-kumpilazzjoni ta' xhieda f'materji ¢ivili
jew kummercjali huwa mahsub biex itejjeb, jissemplifika u jaccellera I-kooperazzjoni bejn il-gurizdizzjonijiet tal-Istati Membri ghall-gbir u l-amministrazzjoni tal-
provi. Fil-ligi Lussemburgiza ma hemm Il-ebda dispozizzjoni specifika li tikkoncerna |-vidjokonferenzi. Dawn huma suggetti ghall-artikoli tal-Kodici I-gdid tal-
proc¢edura ¢ivili rigward is-smigh tax-xhieda, il-verifika personali tal-imhallef u x-xhieda moghtija personalment. ll-grati huma attrezzati bit-taghmir tekniku
necessarju. Fil-jum stipulat ghall-vidjokonferenza jkun hemm prezenti mhallef, uffi¢jal tar-registru, interpretu u espert.

L-imhallef jista’ jordna |-awdjoregistrazzjoni jew il-vidjoregistrazzjoni tal-inkjesti preparatorji kollha jew parti minnhom. Ir-registrazzjoni tinzamm fir-registru tal-
qorti. Kull parti tista' titlob kopja jew traskrizzjoni u ggarrab l-ispejjez ta' dan.

3 ll-valutazzjoni tal-provi

3.1 Meta I-provi ma jkunux inkisbu b’mod legali minn parti, il-qorti jkollha xi restrizzjonijiet meta taghti s-sentenza taghha?

It-tribunal ma jqisx il-provi miksuba illegalment, bhal perezempju kamera mohbija jew registrazzjoni ta' telefonati li I-persuna ma tkunx taf bihom.

3.2 Bhala parti fil-kawza, id-dikjarazzjoni tieghi tghodd bhala prova?

L-istqarrijiet li jsiru minn parti fil-kawza stess waqt il-process, fil-prin¢ipju, ma ghandhomx il-valur ta' prova.

L-ahhar aggornament: 13/05/2020

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-servizz tal-Kummissjoni Ewropea.
Jista' jkun hemm xi tibdil imdahhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. La I-NGE u lanqgas il-Kummissjoni
Ewropea ma jaccettaw ebda responsabbilta fir-rigward ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk
joghgbok irreferi ghall-avviz legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



